
«Հայաստանի Հանրապետության կառավարության 2004 թվականի մայիսի 13-ի թիվ 725-Ն որոշման մեջ փոփոխություններ կատարելու մաuին» ՀՀ կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը

Հայաստանի Հանրապետության կառավարության 2004 թվականի մայիսի 13-ի «Հայաստանի Հանրապետությունում թմրամիջոցների և հոգեներգործուն նյութերի շրջանառության կանոնակարգման ու ապօրինի շրջանառության կանխարգելման միջգերատեսչական հանձնաժողովի աշխատակարգը հաստատելու մասին» թիվ 725-Ն որոշումն ընդունվել է ի կատարումն ՀՀ կառավարության 2003 թվականի նոյեմբերի 27-ի թիվ 1714-Ն որոշման 1-ին կետի պահանջի: Մինչդեռ, հիշյալ երկու որոշումներում հանձնաժողովի անվանումները տարբեր են, ուստի «Հայաստանի Հանրապետության կառավարության 2004 թվականի մայիսի 13-ի թիվ 725-Ն որոշման մեջ փոփոխություններ կատարելու մաuին» ՀՀ կառավարության որոշման ներկայացված նախագծի ընդունումը բխում է նշված անհամապատասխանությունը վերացնելու անհրաժեշտությունից:  
Բացի այդ, ՀՀ կառավարության 2004 թվականի մայիսի 13-ի թիվ 725-Ն որաշման 10-րդ կետի համաձայն, հանձնաժողովի աշխատանքները կազմակերպվում են առնվազն յուրաքանչյուր 3 ամիսը մեկ անգամ հրավիրվող նիստերի միջոցով:
 Հանձնաժողովի աշխատանքային գործունեության վերլուծությունը ցույց է տալիս, որ նիստերը այդ հաճախությամբ հրավիրելու անհրաժեշտություն առկա չէ: Հանձնաժողովի նիստեր տարին 2 անգամ հրավիրելը բավարար է հանձնաժողովի աշխատանքները արդյունավետ կազմակերպելու համար, առավել ևս՝ ըստ անհրաժեշտության դրանք ավելի հաճախ հրավիրելու արգելք սահմանված չէ: 
2. Առաջարկվող կարգավորման բնույթը

Ներկայացված նախագծով առաջարկվում է.  
1.  ՀՀ կառավարության 2004 թվականի մայիսի 13-ի թիվ 725-Ն որոշման մեջ ՀՀ-ում թմրամիջոցների ու հոգեմետ (հոգեներգործուն) նյութերի շրջանառության և ապօրինի շրջանառության կանխարգելման միջգերատեսչական հանձնաժողովի անվանումը համապատասխանեցնել  ՀՀ կառավարության 2003 թվականի նոյեմբերի 27-ի թիվ 1714-Ն որոշմանը:
2. Հանձնաժողովի նիստերի հրավիրման նվազագույն հաճախությունը 3 ամիսը 1 անգամվա փոխարեն սահմանել 6 ամիսը 1 անգամ:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ոստիկանության կողմից:
4. Ակնկալվող արդյունքը

1. Նախագծի ընդունմամբ՝ ՀՀ-ում թմրամիջոցների ու հոգեմետ (հոգեներգործուն) նյութերի շրջանառության և ապօրինի շրջանառության կանխարգելման միջգերատես-չական հանձնաժողովի անվանումը կհամապատասխանեցվի ՀՀ կառավարության 2003 թվականի նոյեմբերի 27-ի թիվ 1714-Ն որոշմանը, իսկ  հանձնաժողովի նիստերի հրավիրման նվազագույն հաճախությունը 3 ամսվա փոխարեն կսահմանվի 6 ամիսը 1 անգամ:
                                          ՀՀ    ՈՍՏԻԿԱՆՈՒԹՅՈՒՆ
